ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
2022 թվականի սեպտեմբերի 1-ից 4-ը նախատեսվում է անցկացնել ՄԱԿ-ի Միջազգային որոնողափրկարարական խորհրդատվական խմբի (INSARAG) չափորոշիչներին համապատասխան հայկական քաղաքային որոնողափրկարարական թիմի վերաորակավորման վարժանք-քննությունը: Այն 36-ժամյա դաշտային վարժանք է, որը, համաձայն INSARAG-ի արտաքին որակավորման վարժանքի ստուգաթերթի, գնահատվում է ՄԱԿ-ի INSARAG քարտուղարության կողմից ձևավորված քննող հանձնաժողովի կողմից: 
Վարժանքի ընթացքում ստուգվելու են Հայաստանի Հանրապետության կողմից փրկարարական օգնության քաղաքական որոշման կայացման, թիմի արձագանքման առաքելության, սահմանված ժամկետում երկրից մեկնելու, պայմանական տուժած երկրում փրկարարական աշխատանքների իրականացման և կառավարման, ինչպես նաև տեղեկատվական տեխնոլոգիաների, տեղեկատվությունների արագ փոխանակման համակարգեր կիրառելու գործընթացները:
INSARAG-ին անդամագրվելու համար անհրաժեշտ է, որ թիմը ներկայացնող երկիրն անցնի INSARAG-ի արտաքին որակավորում (IEC): INSARAG քարտուղարության կողմից հավաստագիրը տրվում է 5 տարի ժամկետով: Հայկական քաղաքային որոնողափրկարարական թիմն անցել է INSARAG-ի արտաքին որակավորում 2015 թվականին և պատրաստվում էր այն վերահանձնել 2020 թվականին: COVID-19 համավարակով պայմանավորված՝ վարժանք-քննությունը հետաձգվեց և այն 2022 թվականին անցկացնելը արդեն իսկ ամրագրված է ՄԱԿ INSARAG քարտուղարությունում:
2015 թվականին, անդամագրվելով INSARAG-ի ընտանիքին, Հայաստանը դարձավ աշխարհում 34-րդ երկիրը, որն ունեցավ INSARAG-ի արտաքին որակավորում անցած, պրոֆեսիոնալ ունակություններով և հմտություններով օժտված փրկարարներից համալրված թիմ:
Մինչ 2022 թվականի սեպտեմբերին կայանալիք վարժանք-քննությունը, հայկական քաղաքային որոնողափրկարարական թիմը, թիմի մենթոր հանդիսացող Շվեյցարիայի զարգացման և համագործակցության գրասենյակի ներկայացուցիչների հետ համատեղ 2022 թվականի ապրիլին անցկացնելու է նախնական վերաորակավորում, որի վերաբերյալ փորձագետների կարծիքները զեկույցի ձևով ներկայացվելու է ՄԱԿ-ի INSARAG քարտուղարություն: 
Վերաորակավորման քննությունը պահանջում է փրկարարների գիտելիքների և հմտությունների ցուցադրում, ինչպես նաև որոշակի ֆինանսական միջոցներ, քանի որ որոշ անհրաժեշտ պարագաներ 2015 թվականին անցկացված վարժանքի ընթացքում շահագործվել են, որոշները՝ դարձել ոչ պիտանի: Ֆինանսական միջոցների անհրաժեշտություն կա նաև քննող հանձնաժողովի պաշտոնական հյուրընկալության համար։ 
Վարժանք-քննության կազմակերպումն անհրաժեշտություն է, քանի որ հայկական քաղաքային որոնողափրկարարական թիմն անցել է INSARAG-ի արտաքին որակավորում 2015 թվականին, և համաձայն INSARAG քարտուղարության պահանջների՝ պատրաստվում է այն վերահանձնել: Վարժանք-քննությունը չիրականացնելու դեպքում դրա մասին անհրաժեշտ է անհապաղ տեղեկացնել INSARAG քարտուղարությանը: Այս դեպքում Հայաստանը կզրկվի միջազգային քաղաքային որոնողափրկարարական թիմ ունենալու հնարավորությունից, որն էլ կազդի Հայաստանի Հանրապետության վարկանիշի վրա:
[bookmark: _GoBack]
2.Առաջարկվող կարգավորման բնույթը.
Ներկայացվող Նախագծով առաջարկվում է՝ Վարժանք-քննությունը պատշաճ կազմակերպելու և ըստ արժանավույն հանդես գալու նպատակով, Արտակարգ իրավիճակների նախարարության 1090- «Փրկարարական ծառայություններ» ծրագրի 11001 «Փրկարարական ծառայություններ» միջոցառման «Տրանսպորտային նյութեր» հոդվածից ընդամենը 28,321.0 հազար դրամ նվազեցնել և հատկացնել Վարժանք-քննության կազմակերպման համար, այդ թվում, 19,000․8 հազար դրամ ներքին հոդվածային վերաբաշխմամբ ուղղել ընթացիկ ծախսերին  և 9,320.2 հազար դրամը՝ ՀՀ կառավարության որոշմամբ՝    սույն Նախագծով՝ 31001-«Փրկարար ծառայության տեխնիկական հագեցվածության բարելավում» միջոցառմանը : Որոշման նախագծի ընդունումը հանգեցնում է ՀՀ պետական բյուջեից լրացուցիչ միջոցներ հատկացնելու անհրաժեշտության:  Նվազեցվող՝ 28,321.0 հազար դրամ գումարի չափով առկա է ՀՀ պետական բյուջեի հաշվին ֆինանսական միջոցների վերականգնման անհրաժեշտությունը։ 
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
3. Ակնկալվող արդյունքը.
Նախագծի ընդունման արդյունքում՝ ակնկալվում է ունենալ Միջազգային որոնողափրկարարական խորհրդատվական խմբի չափորոշիչներին համապատասխան հայկական քաղաքային որոնողափրկարարական թիմ, ակնկալվում է Միջազգային որոնողափրկարարական խորհրդատվական խմբի կողմից ստանալ 5 տարի ժամկետով հավաստագիր, ակնկալվում է ունենալ մասնագիտական ունակություններով և հմտություններով օժտված փրկարարներ, որոնք անդրսահմանային արտակարգ իրավիճակների ժամանակ ունակ կլինեն արձագանքելու:
4. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
5. Պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
Սույն ընդունմամբ Հայաստանի Հանրապետության 2022 թվականի պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների փոփոխություններ  չի առաջանա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
 INSARAG –ը ավելի քան 90 երկրների և կազմակերպությունների գլոբալ ցանց է՝ ՄԱԿ-ի հովանու ներքո, որին անդամագրվել է Հայաստանը 2015 թվականից:  
Միջոցառումը բխում  է ՀՀ կառավարության 2021-2026թթ. գործունեության ծրագրից: Դրույթը ներառված է ծրագրի «1. Անվտանգություն և արտաքին քաղաքականություն» գլխի «1.1 Արտաքին քաղաքականություն» բաժնում. 
«Հայաստանը հավատարիմ է ՄԱԿ-ի հիմնարար արժեքներին և բարձր է գնահատում կառույցի դերը խաղաղության, ժողովուրդների համագործակցության, մարդու իրավունքների և հումանիտար հարցերի բնագավառում: Հայաստանը շարունակելու է իր ակտիվ աշխատանքները կառույցի շրջանակներում՝ կարևորելով կառույցի դերն ինչպես տարածաշրջանային խնդիրների լուծման, այնպես էլ համաշխարհային/համընդհանուր մարտահրավերների ձևակերպման և դրանց շուրջ աշխատանքների կազմակերպման տեսակետից»:



